
ПРАДМОВА 

 

У сучаснай беларускай музычнай культуры назіраецца інтэнсіўная 

тэндэнцыя – надзвычайная ўвага да фальклорнай спадчыны. У мэтах 

дадзенага дапаможніка адзначым рост папулярнасці народна-духавога 

мастацтва, у прыватнасці, істотнае павелічэнне ў сучаснай сцэнічнай 

народна-харавой выканальніцкай практыцы месца, якое адводзіцца 

прэзентацыі традыцыйных беларускіх музычных інструментаў – дудкі, 

жалейкі, акарыны, дуды і інш. 

У сувязі з гэтым актуальнай паўстае праблема дэфіцыту арыгі-

нальнага рэпертуару, створанага для ансамбляў народных духавых 

інструментаў, як аднародных, так і змешаных. 

У межах дысцыплiны «Беларускiя народныя iнструменты» 

найважнейшым сродкам падрыхтоўкі прафесiйна кампетэнтнаснага 

спецыяліста – кiраўнiка харавога фальклорнага калектыву з’яўляюцца 

заняткi па ансамблевым iнструментальным выканальнiцтве. Адпаведна 

ў склад рэпертуарнага зборнiка ўвайшлі арыгінальныя творы, створаныя 

для ансамбляў малых формаў – дуэтаў, трыа, квартэтаў дудак-сапрана: 

апрацоўкі беларускiх народных песень i танцаў, аўтарскiя сачыненні 

i апрацоўкі папулярных мелодый, жанрава-стылявая афарбоўка якіх 

сведчыць аб унiверсальнасці беларускай дудкi. Яна здольная выконваць 

тэхнічна розныя творы, іграць сольна і ў ансамблі дудак, добра 

ўжываецца з іншымі інструментамі. 

Ансамблевае iнструментальнае выканальнiцтва спрыяе фармі-

раванню пачатковых навыкаў iгры на iнструменце, дае магчымасць 

кантраляваць увагу, iнтанацыю, якасць гуку, дынамiку гучання, 

артыкуляцыйна-штрыхавое ўвасабленне музычнага матэрыялу i г. д. 

Добра зарэкамендавала сябе практыка выканання твораў у ансамблi 

з выкладчыкам, гэта ўлічана пры выбары твораў для ўключэння 

ў рэпертуарны зборнiк. 

Музычны матэрыял зборніка скампанаваны па прынцыпе «ад 

простага да складанага». Акрамя гэтага, па складанасці адрозніваюцца 

і ансамблевыя партыі кожнага асобна ўзятага твора. Так, у дуэтах 

пераважна выкананне першай партыi адрасавана выкладчыку цi пад-

рыхтаванаму студэнту, а матэрыял другой партыi – для студэнта-

пачаткоўца – падаецца ў спрошчаным выглядзе. Трыа i квартэты маюць 

ідэнтычны прынцып пабудовы партыі: верхнi голас – больш складаны, 

астатнiя – адпаведна лягчэйшыя. Адзначым, што на пачатковым этапе 

навучання iгры на дудцы не рэкамендаваны творы, выкананне якiх 

патрабуе выкарыстання правай рукi (ноты нiжэй «фа» першай актавы). 

Улiчваючы тое, што зусiм пазбегнуць гэтага дыяпазону не дазваляюць 

тэхнiчныя магчымасцi iнструмента, у зборнiк уключана невялікая 

колькасць твораў, разлiчаных для першых заняткаў. 

Калi разглядаць вертыкальную пабудову партый трыа i квартэтаў, 

то заўважна, што яны нагадваюць партытурны склад харавога цi арке-

стравага парадку, дзе верхнi голас выконвае меладычную функцыю 

(сапрана), сярэднiя галасы з’яўляюцца гарманiчным запаўненнем (альт, 

тэнар), а нiжнi голас увасабляе басовую функцыю. Падкрэслiм, пры 

выкананнi акампануючых партый важна чуць iншыя галасы i захоўваць 

дынaмiчны баланс i чысцiню iнтанацыi. Выконваючы iнструментальныя 

творы ў складзе ансамбля, студэнт павiнен валодаць якаснай музычнай 

фразiроўкай, тэмбральнай афарбоўкай гуку. 

З пункту погляду меладычнай i гарманiчнай будовы творы можна 

ўмоўна падзялiць на некалькi груп. Першая група – гэта сола з суправа-

джальнымi партыямi (падобна да спрошчанага акампанементу). Другая 

група – гэта варыяцыйнае развiццё галоўнай партыi (гарманiзацыя 

асноўнай тэмы, выкарыстанне падгалоскаў, гарманiчныя педалi). Трэцяя 

група -  суправаджальныя партыі, якія выконваюць ролю самастойных 

меладычных партый поліфанічнага складу. Чацвёртая група -  творы, 

у якіх сумяшчаюцца музычныя асаблівасці папярэдніх груп.

Напрыканцы лічым пачэсным абавязкам сказаць пра уклад 

у папулярызацыю народна-духавога выканальніцтва выкладчыкаў 

Беларускага дзяржаўнага ўніверсітэта культуры і мастацтваў -  знака- 

мітых выканаўцаў і аўтараў музыкі У. Грома, А. Крамко, У. Кульпіна, 

I. Мангушава, К. Трамбіцкага. Падкрэслім, што кожны фальклорны 

харавы калектыў, які выкарыстоўвае ў сваёй прафесійнай дзейнасці 

музычныя інструменты -  носьбіты традыцыйнага мастацтва, папаўняе 

скарбонку беларускай мастацкай культуры. Пашырэнне арыгінальнага 

рэпертуару -  не толькі адзін са сродкаў заахвочвання выканаўцаў на 

беларускіх народных інструментах, але і адраджэння нацыянальнай 

спадчыны ў музычна-інструментальным выканальніцтве, у прафесійнай 

дзейнасці фальклорных харавых калектываў, а таксама гуртоў сучаснай 

папулярнай музыкі.

Тэта так проста Вясковая раніца

Веснаеы настрой Вячоркі

Зайграй жа мне, дударочку
Рухава Апрацоўка А. Петрука

Адпачынак

Птушыныя навіны
Стрымана А. Петрук

Пайшоў Ясь наш на лужок
Мерна Апрацоўка А. Петрука

У месяцы верасні
Хутка Апрацоўка А. Петрука

Сядзіць комар на дубочку
Мерна Апрацоўка А. Петрука

Інтрадукцыя

"When the Saints Go Marching in "
(" Когда святые маршируют")

Мерна Апрацоўка А. Петрука

